
Alþingi 
Erindi nr. Þ tZS/ löHH 

komudagur 2 0 0 3

TANNVERNDARRAÐ

Reykjavík, 14. febrúar 2003

Heilbrigðis- og trygginganefnd Alþingis 
nefndasvið skrifstofu Alþingis 
Austurstræti 8-10 
150 Reykjavik

Efni: Athugasemdir vegna frumvarps til laga um lýðheilsustöð

Tannvemdarráð var ekki í hópi þeirra aðila sem beðnir voru um umsögn um frumvarp til 
laga um lýðheilsustöð. Því munum við ekki fjalla um einstakar greinar íhimvarpsins en lýsum 
almennri ánægju með að í sjónmáli sé nú sameining hinna ýmsu sérfræðiráða er unnið hafa 
ötullega að forvamarmálum. Engu að síður viljum við senda inn nokkrar athugasemdir og 
ábendingar þareð við teljum okkur málið skylt.

Tannvemdarráð hefur starfað í tvo áratugi að forvamarmálum og er því eitt elsta 
forvamarráð sem unnið hefur að lýðheilsumálum á íslandi. Miklu grettistaki hefur verið lyft í 
tannvemd hér á landi á þessum tíma og væri leitt ef því starfí væri ekki haldið áfram af 
myndarbrag. Við viljum þvi leggja mikla áherslu á að stofnað verði um tannvemd sérfræðiráð 
innan stöðvarinnar, sem hafí sjálfstæði innan hennar og ákvörðunarvald um verkefnaval.

I frumvarpi því er lagt heíur verið fram á Alþingi er gert ráð íyrir að fjármunir þeir sem 
runnið hafa í tannvemdarsjóð muni framvegis renna til lýðheilsustöðvar. Viljum við í því 
sambandi minna á að Tannvemdarráð hefur ítrekað beðið um aukinn ijárstyrk þareð sjóðurinn 
hefur verið óbreyttur að krónutölu síðan 1991. Tannvemdarráð hefur því þurft að draga mjög 
úr allri tannvemdarfræðslu og jaínvel skera alveg niður á sumum sviðum tannvemdar. Það er 
því síst tilefni til þess nú að fjármunir þeir er helgaðir hafa verið forvömum munnsjúkdóma af 
ýmsum toga verði látnir renna í önnur verkefni.

Brýn þörf er á að afla vitneskju um tannheilsu þjóðarinnar, jafnt bama sem fullorðinna og 
að efla fyrirbyggjandi aðgerðir á sviði tann- og munnheilsumála í samræmi við niðurstöður 
þeirra rannsókna. í heilbrigðisáætlun til 2010 er tannheilsa meðal forgangsverkefna og meðal 
annars er gert ráð fyrir að tannskemmdatíðni 12 ára bama verði 1.0 árið 2010. Eins og er 
vitum við ekki hvemig tannheilsu þjóðarinnar er háttað sem hamlar mjög stefnumörkun á 
þessu sviði.

Rík hefð er fyrir því að tannheilsa sé stór þáttur í lýðheilsumálum nágrannaþjóða okkar og 
er gott dæmi um svið þar sem lýðheilsusjónarmið gera hvað mest gagn. Því viljum við ítreka 
mikilvægi þess að ráð um tannvemd sé meðal þeirra sérfræðiráða er starfa munu saman að 
öflugum forvömum og stuðla að góðri lýðheilsu á íslandi.

Virðingarfyllst,

f.h. Tannvemdarráðs

Helga A^ú'stsdóttir, foiánaður

